
	1. ՀՀ արտաքին գործերի նախարարություն
	16.05.2025թ.

	
	1114/26878-25

	Հայաստանի Հանրապետության կառավարության ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ ու լրացումներ կատարելու մասին» որոշման վերաբերյալ առաջարկություններ չկան:
	Ընդունվել է ի գիտություն





	2. ՀՀ ֆինանսների նախարարություն
	23.05.2025թ.

	
	01/9/11312-2025

	1. Նախագծի 2-րդ կետով նախատեսվում է թույլատրել ՀՀ պետական եկամուտների կոմիտեի կարիքների համար 2025թ. կազմակերպվող գնման գործընթացների նկատմամբ չկիրառել ՀՀ կառավարության 04.05.17թ. թիվ 526-Ն որոշմամբ հաստատված կարգի 19-րդ կետի 2-րդ ենթակետի պահանջները: Նշված նորմի համաձայն՝ շինարարական ծրագրերի իրականացման համար անհրաժեշտ նախագծային փաստաթղթերի մշակման, փորձաքննության, հեղինակային և տեխնիկական հսկողության ծառայությունների գնումներն իրականացվում են շինարարության ոլորտում ՀՀ կառավարության քաղաքականությունը մշակող և իրականացնող մարմնի (մարմինների) կողմից, իսկ շինարարական ծրագրերի (շինարարական աշխատանքների) գնումները՝ պետական այն մարմինների կողմից, որոնց կամ որոնց ենթակա կազմակերպությունների օգտագործման տակ գտնվում է տվյալ գույքը:
Ելնելով վերոգրյալից և նկատի ունենալով, որ նախագծի ընդունումը հիմնավորող փաստաթղթում բացահայտված չէ, թե արդյոք նախագծի 2-րդ կետով առաջարկվում է նախապես ստանալ ՀՀ կառավարության թույլտվությունը 2025թ. կազմակերպվելիք բոլոր գնման գործընթացների մասով, ուստի հայտնում ենք, որ դիրքորոշում կարող ենք հայտնել վերոնշյալ հանգամանքը բացահայտելու դեպքում:

	


Ընդունվել է
Նախագծով նախատեսվում է թույլատրել ՀՀ պետական եկամուտների կոմիտեի կարիքների համար 2025թ. կազմակերպվող գնման գործընթացների նկատմամբ չկիրառել ՀՀ կառավարության 04.05.17թ. թիվ 526-Ն որոշմամբ հաստատված կարգի 19-րդ կետի 2-րդ ենթակետի պահանջները, ինչը վերաբերում է ՀՀ պետական սահմանի Բագրատաշենի ցամաքային անցման կետի վերակառուցման աշխատանքներին:


	2. Նախագծի հավելված 6-ի գնումների պլանի 1023 ծրագրի 11001 միջոցառման 98341140/2 «շենքի պահպանության ծառայություններ» ԳՄԱ կոդով գնման առարկայի տողից նախատեսվում է 2,881,100 դրամի նվազեցում, այնինչ էլեկտրոնային գնումների համակարգում նշված տեղեկատվության համաձայն՝ հիշյալ առարկայի մասով առկա է կնքված պայմանագիր և վերջինիս տողի մնացորդը կազմում է «0» դրամ: 
Հարկ է նշել նաև, որ  բացակայում է վերոնշյալ միջոցառման նվազեցվող տողերի «Քանակը» սյունակի լրացման անհրաժեշտությունը: 
	Ընդունվել է 
Նախագծում կատարվել են համապատասխան փոփոխություններ:

	3. Առաջարկում ենք նաև նախագծի N 5 հավելվածի՝ ՀՀ արտաքին գործերի նախարարության կողմից իրականացվող 1118 ծրագրի 12001 միջոցառմանը վերաբերող աղյուսակներում «Տրանսֆերտների տրամադրում» տողից հետո լրացնել համապատասխան արդյունքային ոչ ֆինանսական չափորոշիչ և ցուցանիշ։
	Չի ընդունվել
Նշված ծրագրի միջոցառման գծով ծախսերի ավելացումը չի հանգեցնում արդյունքային ոչ ֆինանսական չափորոշիչների և ցուցանիշների փոփոխությանը կամ լրացմանը` պայմանավորված ԱԳՆ-ի հետ աշխատանքային կարգով կատարված քննարկումներով:

	4. Միաժամանակ, առաջարկում ենք Նախագծի շրջանակներում նախատեսել նաև «1239» ծրագրի «11001 Հիպոթեքային վարկի վճարված տոկոսների գումարի վերադարձ» միջոցառման դասիչը «12001»-ով փոխարինելու կարգավորումներ:
	Ըդունվել է ի գիտություն
Առաջարկվող փոփոխությունը կատարվել է ՀՀ կառավարության  այլ որոշման նախագծով:

	3. ՀՀ բարձր տեխնոլոգիական
արդյունաբերության նախարարություն
	

	ՀՀ պետական եկամուտների կոմիտեի ս.թ. մայիսի 2-ի N 01/17-2/29686-2025 գրությամբ ՀՀ բարձր տեխնոլոգիական արդյունաբերության նախարարություն ներկայացված Հայաստանի Հանրապետության կառավարության ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ ու լրացումներ կատարելու մասին» որոշման նախագծի վերաբերյալ վերջինիս կողմից կարծիք չի ներկայացվել:
	ՀՀ կառավարության 2021թ. փետրվարի 25-ի «Կառավարության աշխատակարգը հաստատելու մասին» N 252-Լ որոշմամբ հաստատված Կառավարության աշխատակարգի 18-րդ կետի (18. Եթե սույն աշխատակարգի 16-րդ և 17-րդ կետերում նշված ժամկետներում նախագծի վերաբերյալ կարծիք (եզրակացություն) չի ստացվում, ապա կարծիքը համարվում է դրական և նախագիծն առանց դրա ներկայացվում է վարչապետի աշխատակազմ՝ դրա մասին նշելով ամփոփաթերթում (այդ թվում՝ ուղարկման ամսաթիվը և գրության համարը): Այս դեպքում վարչապետի աշխատակազմը նախագծին ընթացք է տալիս առանց համապատասխան կարծիքների (եզրակացության)։) համաձայն Նախագիծը ներկայացվել է ՀՀ վարչապետի աշխատակազմ առանց ՀՀ բարձր տեխնոլոգիական արդյունաբերության նախարարության կարծիքի:





